
2023 թվականի հուլիսի 31-ին կայացած Տարածքային զարգացման և շրջակա միջավայրի նախարարական կոմիտեի նիստի ընթացքում «Ջրօգտագործման թույլտվության տրամադրման, դրա ժամկետի երկարաձգման, վերաձևակերպման, վերանայման, կասեցման, ուժը կորցրած ճանաչելու, դադարեցման կարգերը և ջրօգտագործման թույլտվության օրինակելի ձևաթուղթը, հորատանցքի անձնագրերի, հորատանցքի նախագծային երկրաբանատեխնիկական կտրվածքի ձևերը հաստատելու մասին» Կառավարության որոշման նախագծի (այսուհետ՝ Նախագիծ) վերաբերյալ ներկայացված առաջարկությունների
	Վարչապետի աշխատակազմ
	

	
	

	Իրավաբանական վարչություն
	

	Նախագծի 1-ին կետի 1-ին ենթակետով հաստատվող 1-ին հավելվածի (այսուհետ՝ հավելված) 4-րդ կետի համաձայն՝ ջրօգտագործման թույլտվության հայտը և ցանկով պահանջվող փաստաթղթերի ամբողջական փաթեթը Լիազոր մարմնի քննարկմանն է ներկայացվում թղթային կամ էլեկտրոնային տարբերակով (էլեկտրոնային համակարգերի ներդրումից հետո՝ բացառապես էլեկտրոնային տարբերակով)։ Ասվածից բխում է, որ ներկայումս անձանց իրավունք է վերապահվում հայտը ներկայացնել նաև էլեկտրոնային եղանակով: Մինչդեռ էլեկտրոնային համակարգերի ներդրման բացակայության պայմաններում առաջարկվող կարգավորումը կրում է հռչակագրային բնույթ:
	Ընդունվել է

	Պետական եկամուտների կոմիտե
	02.08.2023թ

	
	01/3-4/47210-2023

	Նախագծով նախատեսվող «Ձկնաբուծական նպատակով ջրօգտագործման թույլտվության համար պահանջվող փաստաթղթերի ցանկ»-ի 10-րդ կետում որպես ներկայացվող փաստաթուղթ նշված է հարկային հաշիվների վերաբերյալ (երկարաձգման, վերանայման, վերաձևակերպման դեպքում) տեղեկատվությունը։ Վերջինիս հետ կապված, առաջարկվում է «հարկային հաշիվների» բառերը փոխարինել «հաշվարկային փաստաթղթերի» բառերով, ինչպես նաև առաջարկվում է հստակեցնել, թե հաշվարկային փաստաթղթերի մասին տեղեկատվությունը որ հաշվետու ժամանակաշրջանի վերաբերյալ է անհրաժեշտ ներկայացնել։
Միաժամանակ, առաջարկվում է «Այլ նպատակով ջրօգտագործման թույլտվության համար պահանջվող փաստաթղթերի ցանկ»-ի 13-րդ կետի ձևակերպումը համապատասխանեցնել «Ձկնաբուծական նպատակով ջրօգտագործման թույլտվության համար պահանջվող փաստաթղթերի ցանկ»-ի 10-րդ կետի ձևակերպմանը։
	Ընդունվել է

Ընդունվել է

	Տարածքային կառավարման և ենթակառուցվածքների նախարարության ջրային կոմիտե
	02.08.2023թ

	
	01/07/4013-2023

	Առաջարկություններ և առարկություններ չկան
	



